
राष्ट्रिय अपाङ्ग महासंघ नेपालको गरिमामय अध्यक्ष पदमा निर्विचित हुनु भएकोमा राष्ट्रिय समावेशी आयोगको तर्फबाट हार्दिक बधाई तथा शुभकामना व्यक्त गर्दछु । अपाङ्गता भएका व्यक्तिहरुको हक अधिकारको प्राप्ति, संरक्षण र सम्बर्द्धनमा सक्रिय महासंघ यहाँको नेतृत्वमा अझबढी सशक्त भई आफ्नो उद्देश्य प्राप्तिमा सफल हुनेछ भन्ने आयोगले अपेक्षा गरेको छ। समावेशी समानुपातिक प्रतिनिधित्वको आधारमा सबै क्षेत्र र अंगमा राज्यका सबै नागरिकहरुको सहज पहुँच पु-याउने नेपालको संविधानको मुलमर्म अनुरुप अपाङ्गता भएका व्यक्तिहरुको हक अधिकारको संरक्षण र प्रवर्द्धनको लागि आयोग सँधै अग्रसर हुनेछ। आयोगले नेपाल सरकारबाट अपाङ्गता भएका व्यक्तिहरुको लागि लिएका कानूनी, नीतिगत एवं कार्यक्रमिक व्यवस्थाहरुको समिक्षा, अनुगमन र मूल्याङ्कनगरी सरकारलाई सुझाव दिने लगायतका अपाङ्गता भएका व्यक्तिहरुको हक अधिकारको संरक्षण कार्यमा महासंघ सँग समन्वय र सहकार्य गरी कार्य सम्पादन गर्ने छ । यस महान उद्देश्य प्राप्तिको लागि महासंघबाट आयोगलाई सदैव सहयोग र सहकार्य हुने छ भन्ने विश्वास आयोगले लिएको छ। अन्त्यमा, यहाँको नेतृत्वमा अपाङ्गता भएका व्यक्तिहरुको हक अधिकारको संरक्षण र सम्बर्द्धनमा महासंघ अझ सशक्त ढंगले अगाडी बढी सफलतालाई चुम्ने छ भन्ने शुभेच्छाका साथ सम्पूर्ण निर्वाचित पदाधिकारीहरुलाई हार्दिक बधाई तथा सफल कार्यकालको शुभकामना व्यक्त गर्दछु ।

